
ᓇᔾᔨᔪᑦ, ᐃᕐᓂᕋᑖᑦ ᐸᐃᕆᑦᑎᔪᑦ ᐃᓅᕋᑖᕐᒥᑦ 

ᐳᕝᕕᕆᓐᓇᐅᑎᓪᓗᒍ 
 

ᐳᕝᕕᕆᑦᑕᐃᓕᒪᔾᔪᑎᒥᑦ ᑲᐱᔭᐅᓂᖅ 

 

ᓇᔾᔨᔪᑦ ᐅᓗᕆᐊᓇᖅᑐᒦᓐᓂᖅᓴᐅᒍᓐᓇᕐᒪᑕ ᓄᕙᒡᔪᐊᕐᓇᖅ 19-ᒥᑦ. ᓇᓗᓇᙱᑦᑐᖅ ᐳᕝᕕᕆᑦᑕᐃᓕᒪᔾᔪᑎᒥᑦ 

(mRNA COVID-19) ᑲᐴᑏᑦ ᐊᑦᑕᕐᓇᙱᓐᓂᕋᖅᑕᐅᔪᑦ ᓇᔾᔨᔪᓄᑦ ᐅᕝᕙᓪᓘᓐᓃᑦ ᐃᕕᐊᖏᕐᒥ ᐊᒫᒪᒃᑎᑦᑎᔪᑦ. 

ᑲᓇᑕᒥ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐊᑕᖏᑦᑎᐊᕐᓗᒋᑦ ᑲᐱᔭᐅᖃᑦᑕᖁᔨᔪᑦ ᐳᕝᕕᕆᔾᔭᐃᒃᑯᑎᒥᑦ mRNA-ᒧᑦ 

ᓇᔾᔨᑎᓪᓗᑎᑦ ᐊᒫᒪᒃᑎᑦᑎᒍᕕᓪᓘᓐᓃᑦ. ᐋᓐᓂᐊᓕᕇᒃᑯᑎᓕᖅᑕᐅᔪᓐᓇᙱᒃᑯᕕᑦ mRNA-ᒧᑦ, ᓲᕐᓗ, ᐱᓪᓗᒍ 

ᓈᒻᒪᙱᓕᐅᕈᑎᒧᑦ, ᐃᓱᒪᒋᔭᕆᐊᖃᖅᑕᑦ ᐊᓯᐊᓂᒃ ᐊᖏᖅᑕᐅᓯᒪᔪᒥᒃ ᓄᕙᒡᔪᐊᕐᓇᖅ 19-ᒧᑦ ᑲᐱᔭᐅᓂᕐᒥᒃ.  

ᓇᓗᓇᐃᖅᓯᓯᒪᔪᖃᙱᑦᑐᖅ ᑲᐴᑏᑦ, ᐳᕝᕕᕆᑦᑕᐃᓕᒪᔾᔪᑏᓪᓗ, ᓇᔾᔨᒍᓐᓇᐃᓕᑎᑦᑎᒍᓐᓇᕆᐊᖏᑕ.  

ᓇᔾᔨᔪᑦ ᐅᓗᕆᐊᓇᖅᑐᒦᓐᓂᖅᓴᐅᒍᓐᓇᕐᒪᑕ ᐳᕝᕕᕆᓐᓇᖅᑐᒥᑦ. ᓇᓗᓇᙱᑦᑐᖅ ᐳᕝᕕᕆᑦᑕᐃᓕᒪᔾᔪᑎᒥᑦ (mRNA 

COVID-19) ᑲᐴᑏᑦ ᐊᑦᑕᕐᓇᙱᓐᓂᕋᖅᑕᐅᔪᑦ ᓇᔾᔨᔪᓄᑦ. ᑲᓇᑕᒥ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ 

ᑲᐱᔭᐅᖃᑦᑕᖁᔨᔪᑦ ᐳᕝᕕᕆᔾᔭᐃᒃᑯᑎᒥᑦ (mRNA) ᓇᔾᔨᓂᖏᓐᓂ. 

ᓇᓗᓇᐃᖅᓯᓯᒪᔪᖃᙱᑦᑐᖅ ᑲᐴᑏᑦ, ᐳᕝᕕᕆᑦᑕᐃᓕᒪᔾᔪᑏᓪᓗ, ᓇᔾᔨᒍᓐᓇᐃᓕᑎᑦᑎᒍᓐᓇᕆᐊᖏᑕ.  

 

ᓇᔾᔨᓂᖅ 

ᓇᔾᔨᓪᓗᓂ ᐳᕝᕕᕆᓐᓇᖅᑐᖃᖅᑎᓪᓗᒍ ᐊᒃᓱᕈᖕᓇᖅᑐᖅ. ᐃᓱᒫᓗᖕᓇᖅᑐᐊᓗᑐᐃᓐᓇᕐᓇᖅᑐᖅ 

ᐊᒃᑐᖅᑕᐅᑐᐃᓐᓇᕆᐊᑲᕐᓂᖓᓐᓂ ᓇᔾᔨᓪᓗᓂ ᓇᔾᔨᐊᓪᓘᓐᓃᑦ. 

 

ᓇᔾᔨᓂᕐᓂᑦ ᓇᔾᔨᐊᓐᓅᖅᓯᒐᔪᙱᓐᓂᕋᖅᑕᐅᔪᑦ ᐳᕝᕕᕆᔪᑦ. 

 

ᒫᓐᓇᓕᓴᐅᓂᖅᐹᖅ ᖃᐅᔨᓴᖅᑕᕕᓂᕐᓂᑦ ᓇᓗᓇᐃᖅᓯᓯᒪᔪᑦ ᐳᕝᕕᕈᓐᓇᖅ ᐊᒃᑐᐃᓂᖃᙱᓐᓂᕋᖅᑕᐅᔪᖅ 

ᓇᔾᔨᔪᓕᒫᓂᒃ. ᐅᑯᐊ ᑭᓯᐊᓂ ᐱᒻᒪᕆᐅᔪᑦ ᐃᓱᒪᒌᓐᓇᕆᐊᓖᑦ, ᐃᒪᐃᑦᑐᑦ: 

 

• ᐅᓗᕆᐊᓇᖅᑐᒦᒍᓐᓇᕐᓂᕐᓂᑦ ᐳᕝᕕᕆᓐᓇᖅᑐᓕᒻᒦᒋᐊᒃᓴᕕᑦ 

• ᐅᓗᕆᐊᓇᖅᑐᒦᒍᓐᓇᕐᓂᖅᓴᐅᔪᑎᒃ ᐅᕝᕙᓘᓐᓃᑦ ᐳᕝᕕᕆᓐᓇᖅᑐᓕᒻᒦᓐᓂᕈᕕᑦ ᓇᔾᔨᓂᕐᓂᑦ 

 

ᐅᖃᖃᑎᖃᕆᐊᖃᕋᔭᖅᑐᑎᑦ ᐋᓐᓂᐊᓯᐅᖅᑎᒥᑦ ᑕᐃᒪᐃᓐᓂᕈᕕᑦ. 

ᐳᕝᕕᕆᓐᓇᖅᑖᕐᓂᖏᒃᑯᕕᑦ ᓇᔾᔨᓂᕐᓂᑦ, ᐊᓯᐊᓂ ᐅᓗᕆᐊᓇᕐᓂᖅᓴᒥᑦ ᐱᑐᐃᓐᓇᕆᐊᖃᖅᑐᑎᑦ, ᓲᕐᓗ 

ᐊᑦᑕᕐᓇᖅᑐᒃᑯᕕᒻᒦᑎᑕᐅᓕᕐᓗᑎᑦ ᖃᓂᒻᒪᒃᑐᕐᔪᐊᕌᓘᖕᓂᕈᕕᑦ. 

 

ᐅᓗᕆᐊᓇᕐᓂᖅᓴᒦᒍᓐᓇᕐᓂᖏᑦ ᖃᓄᐃᒍᑎᒋᔪᓐᓇᖅᑕᖏᓪᓘᓐᓃᑦ ᐱᐅᙱᓐᓂᖅᓴᐅᔾᔮᕐᒪᑕ ᐃᓚᖏᓐᓂ 

ᐳᕝᕕᕆᓐᓇᐅᔪᓂᑦ. ᓇᔾᔨᔪᕐᓂᐊᖅᑕᐅᖏᓐᓇᖃᑦᑕᕆᑦ ᐳᕝᕕᕆᓐᓇᐅᒐᓗᐊᖅᑎᓪᓗᒍ, ᖃᕋᓴᐅᔭᒃᑯᑦ 

ᑕᑯᓐᓇᖃᑦᑕᐅᑎᒐᓗᐊᖅᑎᓪᓗᓯ. 

 

ᓯᕗᓂᖓᓂ ᖃᓄᐃᒍᑕᐅᓯᒪᒌᖅᑐᑦ 
 

ᓯᕗᓂᖓᓂ ᖃᓄᐃᒍᑎᖃᕇᕐᓂᕈᕕᑦ, ᐅᓗᕆᐊᓇᖅᑐᒦᓐᓂᖅᓴᐅᑲᓐᓂᕈᓇᕆᕗᑎᑦ ᐅᕝᕙᓘᓐᓃᑦ 

ᖃᓄᐃᒍᑎᒋᒃᑲᓂᕐᓗᒋᑦ. ᒪᑯᐊ ᖃᓄᐃᒍᑕᐅᓯᒪᒌᖅᑐᑦ ᐃᒪᐃᑦᑑᒍᓐᓇᕐᒥᔪᑦ: 

 

• ᖁᐃᓂᓗᐊᕐᓂᖅ 

• ᑎᒥᒥᑎᒍᑦ ᓱᑲᖃᓗᐊᕐᓂᖅ 

• ᐊᐅᖓᑕ ᓯᖒᕐᓂᖓ ᖁᕝᕙᓯᓗᐊᖅᑐᖅ 

• ᐃᓐᓇᐅᓂᖅᓴᐅᓪᓗᑎᒃ ᓇᔾᔨᔪᑦ 

 

ᓯᕗᓂᖓᓂ ᖃᓄᐃᒍᑎᖃᕐᓂᕈᕕᑦ ᓇᔾᔨᓪᓗᑎᓪᓗ, ᐅᓗᕆᐊᓇᙱᓐᓂᖅᓴᒦᒃᑲᔭᖅᑐᑎᑦ ᐳᕝᕕᕆᓐᓇᖅᑖᕐᓂᕐᒥᑦ. 

 

ᓇᖕᒥᓂᖅ ᐸᖅᑭᑦᑎᐊᕐᓂᖅ ᐊᓯᑎᓪᓗ 

 

ᓇᔾᔨᓂᕐᓂᑦ, ᐱᒻᒪᕆᐅᖏᓐᓇᕐᓂᐊᖅᑐᖅ ᐊᑐᐃᓐᓇᖃᑦᑕᕆᐊᖃᕐᓂᓐᓂᑦ ᐱᑦᑕᐃᓕᒪᖃᑕᐅᖃᑦᑕᕐᓗᑎᑦ, 

ᐸᖅᑭᔭᐅᓯᒪᓐᓂᕋᓗᐊᕈᕕᑦ, ᓲᕐᓗ ᐃᒪᐃᑦᑐᓂᑦ:  

 

• ᑲᐱᔭᐅᓗᑎᑦ ᐳᕝᕕᕆᑦᑕᐅᓕᒪᔾᔪᑎᒧᑦ (mRNA) 

• ᒪᑐᐊᖅᓯᒪᖃᑦᑕᕐᓗᑎᑦ 

• ᐃᓄᓐᓃᕋᔭᓗᐊᙱᓪᓗᑎᑦ ᐊᔪᕐᓇᖏᑉᐸᑦ ᓯᓚᑎᓐᓃᙶᖅᓯᒪᔪᓂᒃ ᐃᓪᓗᖃᑎᒋᙱᑕᕐᓂᑦ 

• ᐱᕕᑭᑦᑐᒦᕋᔭᓗᐊᖃᑦᑕᖏᓪᓗᑎᑦ (ᓲᕐᓗ ᐊᓄᕌᕈᑎᖃᑦᑎᐊᖏᑦᑐᒥᑦ) ᐃᓄᒋᐊᑦᑐᓃᙱᓪᓗᑎᓪᓗ 

ᐃᓪᓗᖃᑎᒋᙱᑕᕐᓂᑦ 

• ᐊᒡᒑᒃᑭᒃ ᐅᐊᓴᕐᔫᒥᖃᑦᑕᕐᓗᒋᑦ.  

 

ᑕᒪᒃᑯᐊ ᐊᑐᖅᑕᐃᓐᓇᕆᐸᓗᒃᑯᕕᒋᑦ ᐃᓕᓐᓂ ᐊᓯᑦᑎᓪᓗ ᐸᖅᑭᑦᑎᐊᓂᖅᓴᕆᓂᐊᖅᑕᑎᑦ ᐳᕝᕕᕆᓐᓇᒥᑦ.  

 

ᐊᐱᕆᔪᓐᓇᕐᒥᔭᐃᑦ ᓘᒃᑖᑦ, ᓇᔾᔨᔪᓕᕆᔨᓪᓘᓐᓃᑦ ᐃᕐᓂᓱᒃᓰᔨᓪᓘᓐᓃᑦ ᐅᖄᓚᐅᑎᒃᑯᑦ ᐅᕝᕙᓘᓐᓃᑦ 

ᑕᕐᕆᔭᐅᑎᒃᑯᑦ ᑕᑯᓐᓇᖃᑦᑕᐅᑎᓕᕈᔅᓯ. ᐊᔪᕐᓇᖏᑉᐸᑦ. ᐊᓯᓐᓂᑦ ᐃᓄᖃᑎᓐᓃᖏᓐᓂᖅᓴᐅᒍᓐᓇᖅᑐᑎᑦ 

ᑕᐃᒪᐃᒃᑯᕕᑦ.  



  

 3 

 

 

ᐃᕐᓂᓂᖅ 

 

ᐃᕐᓂᓪᓗᓂ ᐳᕝᕕᕆᓐᓇᐅᑎᓪᓗᒍ ᐊᒃᓱᕈᖕᓇᖅᑐᐊᓗᒃ. ᕿᒃᓵᑲᐃᓐᓇᕋᓗᐊᕈᕕᑦ ᖃᓄᐃᙱᑦᑐᖅ, 

ᑲᑉᐱᐊᓱᒃᑯᕕᓪᓘᓐᓃᑦ ᓇᓗᓕᕈᕕᓪᓘᓐᓃᑦ. ᐅᖃᖃᑎᖃᕈᓐᓇᖅᑐᑎᑦ ᐋᓐᓂᐊᓲᖅᑎᒥᑦ ᖃᓄᖅ ᐳᕝᕕᕆᓐᓇᖅ 

ᐊᒃᑐᐃᓂᖃᕈᓐᓇᕐᒪᖔᖅ ᐃᕐᓂᓂᐊᖅᑎᓪᓗᑎᑦ ᐃᓚᑎᓐᓂᓪᓗ ᐃᕐᓂᒌᖅᓯᒪᓕᖅᑎᓪᓗᑎᑦ. 

 

ᐃᕐᓂᒍᒪᕐᓂᐊᕈᕕᑦ ᐋᓐᓂᐊᕕᖕᒥ, ᐃᕐᓂᓱᒃᓰᕕᖕᒥ, ᐋᓐᓂᐊᓯᐅᖅᑏᑦ ᐅᖃᖃᑎᒋᓗᒍ ᐅᑯᐊ ᒥᒃᓵᓄᑦ: 

 

• ᐸᕐᓇᒃᓯᒪᓃᑦ ᓇᒥ ᐃᕐᓂᓛᕐᒪᖔᖅᐱᑦ 

• ᖃᓄᕐᓗ ᐊᓯᔾᔨᕆᐊᖃᕐᒪᖔᖅ ᐳᕝᕕᕆᓐᓈᓗᒃ ᐱᔾᔪᑎᒋᓪᓗᒍ 

 

ᐃᓕᒃᑲᓐᓂᕈᓇᖅᑐᑎᑦ ᐳᕝᕕᕆᓐᓇᐅᑉ ᒥᒃᓵᓄᑦ ᐱᖁᔭᖏᓐᓂ ᖃᓄᖅ ᐃᑲᔪᖅᑐᐃᓂᕐᒥᑦ ᐳᓛᖅᑏᓪᓗ ᒥᒃᓵᓄᑦ. 

 

ᐊᖏᕐᕋᒥ ᐃᕐᓂᓂᐊᕈᕕᑦ, ᐅᖃᖃᑎᒋᔭᕆᐊᓖᑦ ᐃᕐᓂᓱᒃᓰᔨ ᐃᒪᐃᑦᑐᑦ ᒥᒃᓵᓄᑦ: 

 

• ᐊᖏᕐᕋᐃᑦ ᐊᑦᑕᕐᓇᙱᒃᑲᓗᐊᕐᒪᖔᖅ ᐃᕐᓂᕕᒋᔭᕆᐊᖓ 

• ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ ᐊᒻᒪᓗ ᐅᑭᐅᖅᑕᖅᑑᑉ ᐊᕕᒃᑐᖅᓯᒪᓂᖏᓐᓂ 

ᐃᕐᓂᒍᓐᓇᖅᑎᑕᐅᒐᓗᐊᕐᒪᖔᑕᓘᓐᓃᑦ ᐊᖏᕐᕋᖏᓐᓂ 

 

ᐳᕝᕕᕆᓐᓂᕈᕕᑦ, ᐅᖃᖃᑎᒋᓗᒍ ᐋᓐᓂᐊᓯᐅᖅᑏᑦ ᖃᓄᖅ ᐊᒃᑐᐃᓂᖃᕋᔭᕐᒪᖔᖅ ᐃᕐᓂᓇᓱᐊᕐᓂᓐᓂᑦ. 

ᐅᔾᔨᕈᓱᑦᑎᐊᕆᐊᖃᖅᑐᓯ, ᐊᒫᒪᒃᑎᑦᑎᓃᑦ ᐃᕕᐊᖏᕐᓂᑦ, ᐅᕕᓂᓐᓄᑦ ᐊᒃᑐᐊᓂᖏᑦ ᐅᕕᓂᖓ ᐊᒻᒪᓗ 

ᐃᒡᓗᖃᑎᒌᒋᐊᖃᕐᓂᖏᑦ.  

 

ᐋᓐᓂᐊᓯᐅᖅᑏᑦ ᐊᓯᖏᓐᓄᑦ ᖃᐅᔨᒋᐊᕆᐊᖃᑐᐃᓐᓇᕆᐊᓕᒃ ᐃᕝᕕᑦ ᒥᒃᓵᓄᑦ ᐅᕝᕙᓘᓐᓃᑦ ᓄᑕᕋᖅᑖᕐᓄᑦ 

ᖃᓄᐃᓕᖓᓂᐊᒻᒪᖔᒃᓯ. 

 

ᓄᑕᖅᑭᕆᓂᖅ 

 

ᐃᓅᓯᒪᓕᖅᑎᓪᓗᒍ ᓄᑕᕋᖅ, ᐳᕝᕕᕆᓇᖅᑐᒥᑦ ᐊᐃᑦᑐᖅᑕᐅᔪᓐᓇᖅᑐᑦ, ᐊᓯᓐᓄᑦ 

ᐅᐸᒃᑕᐅᓗᐊᕆᐊᖃᙱᖦᖢᑎᑦ. 

 

ᓇᖕᒥᓂᖅ ᐱᓯᒪᑦᑎᐊᕆᐊᖃᖅᖢᑎᑦ ᓄᑕᕋᐃᓪᓗ ᐸᖅᑭᑦᑎᐊᕆᐊᖃᖅᑕᐃᑦ, ᒪᓖᓐᓇᕐᓗᒋᑦ ᒪᓕᑦᑕᐅᒋᐊᓖᑦ 

ᐳᕝᕕᕆᓐᓇᖅᑐᖅᑖᖅᑕᐃᓕᒪᓂᕐᒧᑦ. 

ᐊᔪᕐᓇᙱᒐᐃᒃᐸᑦ ᐃᓕᖕᓂᑦ ᐊᒫᒪᖃᑦᑕᕐᓗᓂ. ᑎᒥᖓᓐᓄᑦ ᐱᐅᓂᖅᓴᖅ ᖃᓂᒻᒪᒃᓴᕋᐃᙱᓐᓂᖅᓴᐅᓪᓗᑎᓪᓗ 

ᓄᑕᕋᐅᓂᖏᓐᓂ ᓱᕈᓯᐅᓂᖏᓐᓂᓪᓗ. ᐃᕕᐊᖏᕐᒥᑦ ᐃᒻᒧᐃᑦ ᖃᐅᔨᒪᔭᐅᙱᑦᑑᒐᓗᐊᑦ 

ᐊᐃᑦᑐᕐᓗᐃᓲᖑᖕᒪᖔᑕ ᐳᕝᕕᕆᓐᓇᒥᑦ ᐊᓈᓇᖓᓂ. ᑭᓯᐊᓂᓕ ᓄᑕᕋᐅᑉ ᑎᒥᖓᓐᓄᑦ ᐱᐅᔪᑦ 

ᐃᕕᐊᖏᕐᒦᙶᖅᑐᖅ ᐃᒻᒧᒃ. 

 

ᑎᒦᑦ ᖃᓄᐃᑉᐸᑦ ᐅᕝᕙᓘᓐᓃᑦ ᓇᓗᓇᐃᖅᑕᐅᓐᓂᕈᕕᑦ ᐳᕝᕕᕆᔪᑎᑦ 
 

ᖃᐅᔨᒪᔭᐅᒐᔪᒃᑐᑦ ᐅᑯᐊ 

 

ᐳᕝᕕᕆᓐᓇᖅᑐᖃᕈᕕᑦ ᐅᕝᕙᓘᓐᓃᑦ ᑕᐃᒪᐃᑦᑐᖃᖅᑰᔨᒍᕕᑦ, ᐊᓃᑦᑕᐃᓕᒪᒍᓐᓇᖅᑐᑎᑦ. ᓄᑕᕋᐃᑦ ᓱᓕ 

ᐅᕕᓂᐊᕿᔭᕐᓗᑎᑦ ᑎᒍᒥᐊᕈᓐᓇᖅᑕᐃᑦ ᐅᕕᓂᖓᓗ ᐊᒃᑐᐊᓗᒍ ᑕᕝᕙᓂᔅᓴᐃᓐᓇᕐᓗ ᐃᒡᓗᕈᓯᕐᒦᓪᓗᓯ, 

ᐱᓗᐊᖅᑐᒥᑦ ᖃᓂᒋᓂᖅᓴᕆᔪᓐᓇᕋᕕᐅᒃ ᐊᒫᒪᑦᑎᓪᓗᒍᓗ. 

 

ᐅᔾᔨᖅᓱᖅᑎᐊᕆᐊᖃᕈᕕᑦ ᐊᐃᑦᑐᕐᓗᓐᓂᐊᖏᓐᓇᕕᐅᒃ ᓄᑕᕋᐃᑦ. 

 

• ᐃᖅᑯᒪᓕᕋᐃᒍᕕᑦ ᒪᑐᐊᖅᓯᒪᓗᑎᑦ ᑕᕝᕙᓂᔅᓴᐃᓐᓇᖅ ᐃᒡᓗᕈᓯᕐᒦᖃᑎᒋᒍᕕᐅᒃ. 

o ᐊᑐᐃᓐᓇᖅᑕᖃᕐᓂᖏᑉᐸᑦ, ᓴᓇᓯᒪᑦᑎᐊᖅᑐᒥᑦ ᓈᒻᒪᒃᑐᒥᑦ ᒪᑐᐊᖅᓯᒪᓗᑎᑦ 

ᐋᓐᓂᐊᕕᔭᐅᙱᒃᑲᓗᖅᑲᑦ. 

• ᐊᒡᒑᒃᑭᒃ ᐅᐊᓴᕋᔪᓪᓗᒋᒃ, ᐱᓗᐊᖅᑐᒥᑦ ᓄᑕᕋᐃᑦ ᐊᒃᑐᓚᐅᙱᓂᕐᓂᐅᕕᑦ. 

• ᓴᓗᒻᒪᖅᓴᕋᔪᖃᑦᑕᕐᓗᒋᑦ ᖁᐱᕐᕈᐃᔭᐃᑎᓕᖕᒧᑦ ᐊᓪᓚᕆᐊᕆᐊᓖᑦ ᑭᓱᑐᐃᓐᓇᕐᓗ ᐊᒃᑐᕋᔪᒃᑕᑎᑦ. 

• ᓄᑕᕋᐃᑦ ᐃᒡᓗᕈᓯᖃᑎᒋᓐᓂᕈᕕᐅᒃ: 

o ᐊᓄᕌᕈᑎᖃᑦᑎᐊᖅᑐᒦᓪᓗᓯ 

o ᐅᖓᓯᒌᔾᔫᓯᓗᓯᓗ 

 

ᐅᔾᔨᖅᓱᖅᑎᐊᕆᐊᓖᑦ ᐊᒫᒪᒃᑎᑦᑎᓂᖏᓐᓂ 

 

ᐊᒫᒪᒃᑎᓕᕋᐃᒍᕕᐅᒃ ᓄᑕᕋᐃᑦ: 

 

• ᓴᓗᒪᔪᒥᑦ ᐊᓪᓚᕈᑎᒥᑦ ᐊᑭᓯᐅᑉ ᖄᖓᓅᖅᑎᖃᑦᑕᕐᓗᑎᑦ ᐃᑯᕐᕋᓐᓄᑦ (ᐊᑐᖃᑦᑕᕈᕕᑦ) 

ᐊᒫᒪᒃᑎᑦᑎᕐᓂᑕᒪᑦ 

• ᒥᓪᓗᐊᖅᑎᑦᑎᔾᔪᑏᑦ ᐃᕕᐊᖏᕐᒥ ᓴᓗᒻᒪᖅᓴᖅᑳᕐᓗᒍ ᐊᑐᓚᐅᙱᓂᕐᓂᑦ ᐊᑐᕇᕈᕕᐅᓪᓗ ᐃᒫᒃ: 

o ᐅᐊᓴᑦᑎᐊᕐᓗᒋᑦ ᒥᓪᓗᐊᖅᑎᑦᑎᔾᔪᑎᖏᑦ ᐃᒻᒧᒃᑯᕕᖓᓪᓗ ᐸᓂᑲᔅᓯᐅᒻᒥᑦ ᐊᑐᕐᓗᑎᑦ ᑎᓴᐃᖓᔪᒧᑦ 

ᐃᒥᕐᒧᑦ 

o ᐆᓐᓇᕆᒃᑐᒧᑦ ᐃᕐᕈᑐᕐᓗᒋᑦ 10−ᒥᑦ 15−ᒧᑦ ᑎᑦᑕᕐᓂᑦ (seconds) 

• ᐊᓯᐊᓄᑦ ᐊᑐᖅᑕᐅᑦᑕᐃᓕᖃᑦᑕᕐᓕᑦ ᐊᒫᒪᐅᑏᑦ ᐅᕝᕙᓘᓐᓃᑦ ᒥᓪᓗᐊᖅᑎᑦᑎᔾᔪᑏᑦ 

ᖃᓂᒪᓗᐊᒧᑦ ᐊᒫᒪᒃᑎᑦᑎᒍᓐᓇᖏᒃᑯᕕᑦ ᐱᓯᒪᒍᓐᓇᖏᒃᑯᕕᐅᓪᓘᓐᓃᑦ. ᑕᐃᒪᐃᓐᓂᕈᕕᑦ, ᐃᓐᓇᕐᒥᑦ 

ᖃᓂᒪᙱᑦᑐᒥᑦ ᑎᓕᓯᒍᓐᓇᖅᑐᑎᑦ ᐊᒫᒪᒃᑎᑕᐅᖁᓗᒍ ᐱᓯᒪᔭᐅᖁᓗᒍᓗ. ᐱᐅᓂᖅᓴᐅᒐᔭᖅᑐᖅ  

ᐃᒡᓗᖃᑎᖓᓐᓄᑦ ᐱᓯᒪᔭᐅᑉᐸᑦ. ᐊᖏᕐᕋᓐᓂᑦ ᐳᕝᕕᕆᓐᓇᖅᑐᖃᕐᓂᖅᑲᑦ, ᓄᑕᕋᕐᒥᑦ ᐸᖅᑭᑦᑎᔪᖅ ᐃᒪᐃᒋᐊᓕᒃ: 

 

• ᑕᕝᕙᓂᑦᑕᐃᓐᓈᖃᑎᒋᖃᑦᑕᖏᓪᓗᒍ (ᓲᕐᓗ ᐃᒡᓗᕈᓯᒃᓴᐃᓐᓇᕐᒥ) ᐅᕝᕙᓘᓐᓃᑦ 

ᑕᕝᕙᓂᑦᑕᐃᓐᓈᖃᑎᒋᙱᓪᓗᒍ ᖃᓂᒪᔪᖅ 

o ᐊᔪᕐᓇᖅᐸᑦ, ᐃᒪᐃᒋᐊᖃᖅᑯᑦ: 

 ᐃᓄᐃᓴᔾᔫᒥᒐᓱᖃᑦᑕᕐᓗᓯ, ᕿᓚᒥᕈᓗᒡᓗ ᑲᑎᒪᑲᐃᓐᓇᖃᑦᑕᕐᓗᓯ, 

ᐅᖓᓯᒌᖏᓐᓇᕋᓱᐊᖃᑦᑕᕐᓗᓯᓗ 

 ᒪᑐᐊᖅᓯᒪᑦᑎᐊᖏᓐᓇᖃᑦᑕᕐᓗᓯ ᓴᓇᓯᒪᔪᒥᓪᓘᓐᓃᑦ ᓈᒻᒪᒃᑐᒥᑦ 

ᐋᓐᓂᐊᕕᔭᐅᙱᑦᑑᒐᓗᐊᕐᒥᑦ ᐊᑐᕐᓗᓯ 

• ᐊᒃᑐᖅᑕᐃᓕᒪᖃᑦᑕᐅᑎᖃᑦᑕᕐᓗᓯᓗ 

o ᐊᒃᑐᖃᑦᑕᐅᑎᓂᐊᕐᓂᕈᔅᓯ, ᒪᑐᐊᖅᓯᒪᑦᑎᐊᕐᓗᓯ ᐋᓐᓂᐊᕕᔭᓐᓂᑦ 

 ᐊᑐᐃᓐᓇᖅᑕᖃᕐᓂᖏᑉᐸᑦ, ᓴᓇᓯᒪᑦᑎᐊᖅᑐᓂᑦ ᓈᒻᒪᒃᑐᓂᑦ ᒪᑐᐊᖅᓯᒪᓗᓯ 

ᐋᓐᓂᐊᕕᔭᐅᙱᑦᑐᒥᑦ 

• ᐊᒡᒑᒃᑭᒃ ᐅᐊᓴᕋᔪᖃᑦᑕᕐᓗᒋᒃ 

 

ᐳᓛᖅᑏᑦ ᕿᑐᕐᖓᖅᑖᕋᑖᖅᑎᓪᓗᑎᑦ 

 

ᐃᓅᒻᒪᑦ ᓄᑕᕋᐃᑦ, ᐱᖃᑎᑎᑦ ᐃᓚᑎᓪᓗ ᐳᓛᕈᒪᓂᐊᕐᒥᔪᑦ ᑕᑯᔭᖅᑐᕐᓗᑎᑦ ᓄᑕᕋᖅᑖᖅᑲᐅᓐᓂᑦ. 

ᐳᓛᖅᑎᖃᓗᐊᙱᓪᓗᑎᑦ ᐳᕝᕕᕆᓐᓇᖅᑖᖦᖤᖅᓂᐊᕐᒪᑦ. ᐊᔪᕐᓇᕐᓂᐊᖅᑑᒐᓗᐊᖅ, ᑭᓯᐊᓂᓕ ᐃᓚᑎᑦᑕᐅ 

ᖃᓄᐃᒋᐊᖃᙱᒻᒥᖕᒪᑕ.  

 

ᖃᕋᓴᐅᔭᒃᑯᑦ ᑕᑯᓐᓇᖃᑦᑕᐅᑎᓗᓯ ᖁᕕᐊᓲᑎᖃᕈᓐᓇᕋᓗᐊᕐᒥᔪᓯ ᖃᕋᓴᐅᔭᒃᑰᕈᑎᓂᒃ. 

 

ᐅᐸᒃᑕᐅᓪᓚᕆᓪᓗᑎᑦ ᐳᓛᖅᑎᖃᕐᓂᐊᕈᕕᑦ, ᐅᑯᓂᖓ ᒪᓕᓐᓂᐊᖅᐸᑎᑦ:  

 

• ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐊᐱᕆᓂᖅᑳᕐᓗᒋᑦ ᖃᑦᑎᓂᑦ ᐳᓛᖅᑎᖃᕈᓐᓇᕐᒪᖔᖅᐱᑦ 

ᐃᓄᒋᐊᓗᐊᕆᐊᖃᙱᒻᒪᑕ 

• ᐊᓯᖏᓐᓂᓪᓗ ᒪᓕᑦᑕᐅᖁᔭᐅᔪᓂᒃ ᒪᓕᒡᓗᑎᑦ, ᐃᕝᕕᓪᓗᑦ ᐊᐃᑦᑐᓗᖅᑕᐅᖤᕐᓂᐊᕋᕕᑦ 

 

ᐳᓛᖅᑏᑦ ᖃᓂᒻᒪᒃᓴᕋᐃᕝᕕᐅᒐᔭᙱᑦᑐᒦᓪᓗᑎᒃ, ᓲᕐᓗ ᐊᓃᕐᓗᓯ ᐅᕝᕙᓘᓐᓃᑦ ᐊᓄᕌᕈᑎᓕᑦᑎᐊᕙᖕᒦᓪᓗᓯ 

ᐱᕕᑐᔪᒥ. ᐳᓛᖅᑐᑦ ᐃᒪᐃᖁᒻᒥᓗᒋᑦ: 

 

• ᐊᖏᕐᕋᖅᓯᒪᓗᑎᑦ ᖃᓂᒪᒃᐸᑕ 

• ᒪᑐᐊᖅᓯᒪᓗᑎᑦ 

• ᐅᖓᓯᔾᔫᒥᓗᑎᑦ ᐃᓕᖕᓂᑦ ᓄᑕᕋᕐᓂᓪᓗ 

• ᐊᒡᒐᖏᓐᓂ ᐅᐊᓴᕋᔪᖃᑦᑕᕐᓗᑎᑦ ᐳᓛᕐᓂᖏᓐᓂ 

 

ᐊᒥᓱᓂᑦ ᒪᓕᒐᕐᓂᑦ ᒪᓕᒡᓗᓂ ᐱᐅᓂᖅᐹᖑᔪᖅ ᖃᓂᒻᒪᑦᑕᐃᓕᒍᑎᑦᑎᐊᕙᐅᔪᑦ ᐃᓕᖕᓄᑦ ᐃᓚᖕᓄᓪᓗ, 

ᑲᐱᔭᐅᓯᒪᔪᒐᓚᐅᒐᓗᐊᖅᐸᑕ. 

 

ᐃᓱᒪᒃᑯᑦ ᐊᑲᐃᓪᓕᐅᕈᑎᖃᕐᓂᖅ 

ᓄᑕᕋᖃᓕᖅᑐᓂ ᐃᓚᒌᖕᓂᑦ ᐊᓯᔾᔩᓪᓚᕆᖕᒪᑦ. ᐃᒃᐱᒍᓱᖕᓂᑎᑦ ᐊᒃᑐᖅᑕᐅᓴᕋᐃᓪᓕᒍᓐᓇᕐᒪᑕ 

ᓂᕆᐅᓇᑐᐃᓐᓇᖅᑐᖅ ᑕᒪᓐᓇ. ᐃᒻᒥᓂᒃ ᖃᐅᒪᒐᕕᑦ ᓄᑕᕋᐃᓪᓗ. ᐃᑲᔪᖅᑕᐅᒋᐊᖃᖅᑐᒋᓐᓂᕈᕕᑦ, ᐊᑏ 

ᐃᑲᔪᖅᑕᐅᑎᓇᓱᐊᕆᑦ ᓯᓚᑎᓐᓂᑦ. 

 

ᐃᕝᕕᑦ ᓇᒡᓕᒋᔭᐃᓪᓘᓐᓃᑦ ᐃᓱᒫᓘᑎᖃᕐᓂᖅᐸᑦ, ᐃᑲᔪᖅᑕᐅᓴᕋᐃᒐᓱᒃᑲᔭᖅᐳᓯ ᐊᑲᐅᓯᓴᕋᐃᓐᓂᖅᓴᐅᓂᐊᕋᔅᓯ. 

ᐊᖏᔪᖅᑳᖑᓪᓗᓂ ᐳᕝᕕᕆᓐᓇᐅᑎᓪᓗᒍ ᐊᒃᓱᕈᖕᓇᑦᑕᐅᑎᒋᖕᒪᑦ, ᑭᓯᐊᓂᓕ ᐊᒥᓱᓂᑦ ᐃᑲᔪᕈᓐᓇᖅᑐᖅᑕᓕᒃ. 

 

ᐊᖏᔪᖅᑳᕆᔭᐅᔪᑦ ᐅᖃᖃᑎᖃᖃᑦᑕᕐᓕᑦ ᐃᓱᒪᒥᓂᒃ ᐊᑲᐃᓪᓕᐅᕈᑎᓖᑦ ᐅᑯᓂᖓ: 

 

• ᐃᓚᒥᓂᒃ 

• ᐱᖃᑎᒥᓂᒃ 

• ᓄᓇᖃᖅᑎᖏᓐᓂ ᐃᑲᔪᖅᑐᐃᓲᓐᓂᒃ 

• ᐋᓐᓂᐊᓯᐅᖅᑎᒥᑦ 

 

ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ, ᑕᑯᒋᐊᕈᓐᓇᖅᑐᑎᑦ ᐅᕗᖓ Canada.ca/coronavirus ᐅᖄᓚᓗᑎᓪᓗᓐᓃᑦ     

1-833-784-4397−ᒧᑦ 

 

ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ ᓇᔾᔨᓂᐅᑉ ᒥᒃᓵᓄᑦ, ᑕᑯᒋᐊᕈᓐᓇᖅᑐᑎᑦ: www.pregnancyinfo.ca  

